
1.ՀՀ ֆինանսների նախարարություն
	08.09.2023 թ.

	
	№ 01/34-3/17548-2023

	Քննարկելով Ձեր 25.08.2023թ. N 01/31.2/18915-2023 գրությամբ ներկայացված` «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որով հստակեցվում են մարզիկների ամսական պատվովճար ստանալու  պայմանները, հայտնում ենք, որ վերջինիս վերաբերյալ առաջարկություններ չունենք:
ՏԵՂԵԿԱՆՔ
Նախագծով առաջարկվում է կարգավորել որոշմամբ սահմանված մարզիկների ամսական պատվովճար ստանալու  պայմանները, մասնավորապես՝
- Որոշման հավելված N3-ի 4-րդ կետով սահմանված է՝ «Պատվովճար ստանալու համար թեկնածուները պատվովճար ստացող մարզիկների անվանացանկի հաստատումից առաջ, առնվազն մեկ տարվա ընթացքում, ներկայանում են ՀՀ կրթության, գիտության, մշակույթի և սպորտի նախարարություն՝ ՀՀ-ում գտնվելու մասին հայտարարություն ստորագրելու համար:» 
Նախագծով վերը նշված դրույթը առաջարկվում է շարադրել հետևյալ խմբագրությամբ՝
 «Պատվովճար ստանալու համար Հայաստանի Հանրապետության քաղաքացին պետք է ներկայանա Հայաստանի Հանրապետության կրթության, գիտության, մշակույթի և սպորտի նախարարություն մինչև ընթացիկ տարվա նոյեմբերի 30-ը և ստորագրի Հայաստանի Հանրապետությունում գտնվելու մասին հայտարարություն, որից հետո նրան կտրամադրվի նույն տարվա պատվովճարը՝ ստորագրելու պահին նախորդող ամիսների և ընթացիկ ամսվա համար միանվագ կտրվածքով, հաջորդող ամիսների համար՝ ամսական կտրվածքով, իսկ ընթացիկ տարվա դեկտեմբերի 1-ից 30-ը Հայաստանի Հանրապետության կրթության, գիտության, մշակույթի և սպորտի նախարարություն ներկայացած և Հայաստանի Հանրապետությունում գտնվելու մասին հայտարարությունը ստորագրած Հայաստանի Հանրապետության քաղաքացի հանդիսացող թեկնածուն պատվովճարը կստանա հաջորդ տարվա հունվարի 1-ից՝ ամսական կտրվածքով:»:

Նախագծով առաջարկվող փոփոխությունը իրավունք կընձեռի ՀՀ կրթության, գիտության, մշակույթի և սպորտի նախարարությանը՝ իրենց ներկայությունը ՀՀ-ում ընթացիկ տարվա հունվարի 1-ից մինչև նոյեմբերի 30-ը ստորագրությամբ հաստատած  մարզիկների համար ապահովելու տվյալ տարվա ընթացքում, իսկ ընթացիկ տարվա դեկտեմբերի 1-30-ը իրենց ներկայությունը ՀՀ-ում ստորագրությամբ հաստատած  մարզիկների համար հաջորդ տարվա ընթացքում պատվովճարների հատկացումը:
Համաձայն որոշման, արտասահմանում բնակվող ՀՀ քաղաքացի հանդիսացող մարզիկը պատվովճար ստանալու նպատակով պետք է յուրաքանչյուր տարի ներկայանա ՀՀ կրթության, գիտության, մշակույթի և սպորտի նախարարություն՝ Հայաստանի Հանրապետությունում գտնվելու մասին հայտարարություն ստորագրելու համար:
Նախագծով մարզիկը կարող է ստորագրել ընթացիկ տարում հաջորդ տարվա պատվովճարը ստանալու նպատակով: 
Նկատի ունենալով, որ հաջորդ տարվա պատվովճար ստանալու համար մարզիկները ստորագրում են դեկտեմբերի 1-30-ը և մարզական արդյունքների փոփոխությունները քիչ հավանական են, ուստի Նախագծի ընդունումը ՀՀ պետական բյուջեի վրա ազդեցություն չի ունենա:

	                             Ընդունվել Է:







	
2. ՀՀ արդարադատության նախարարություն
	26.09.2023 թ.


	
	№ /27.4/42235-2023

	«Հայաստանի Հանրապետության կառավարության 2015 թվականի օգոստոսի 13-ի № 925-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:

	
3. ՀՀ վարչապետի աշխատակազմ
Սոցիալական հարցերի վարչություն
	11.10.2023 թ.


	
	№ 02/11.3/35102-2023

	Նախագծի վերաբերյալ առաջարկում ենք քննարկել հետևյալ նկատառումները։
1. Համաձայն նախագծի հիմնավորման՝ Կառավարության 2015 թվականի օգոստոսի 
13-ի N 925-Ն որոշմամբ  (այսուհետ՝ որոշում) սահմանված կարգով, այլ պետություններում բնակվող ՀՀ քաղաքացիները պետք է ներկայանան ԿԳՄՍ նախարարություն պատվովճար ստացողների՝ որոշման հավելվածի 5-րդ կետի համաձայն հաստատված անվանացանկի հաստատումից առաջ առնվազն մեկ տարվա ընթացքում և ստորագրեն ՀՀ-ում գտնվելու մասին հայտարարություն, որից հետո կստանան պատվովճարը նշված անվանացանկի  հաստատման տարվա համար:  Նախագծով առաջարկվում է փոփոխել սույն դրույթը և սահմանել, որ «Պատվովճար ստանալու համար ՀՀ քաղաքացին պետք է ներկայանա ԿԳՄՍ նախարարություն մինչև ընթացիկ տարվա նոյեմբերի 30-ը և ստորագրի ՀՀ-ում գտնվելու մասին հայտարարություն, որից հետո նրան կտրամադրվի նույն տարվա պատվովճարը՝ ստորագրելու պահին նախորդող ամիսների և ընթացիկ ամսվա համար միանվագ կտրվածքով, հաջորդող ամիսների համար՝ ամսական կտրվածքով, իսկ ընթացիկ տարվա դեկտեմբերի 1-ից 30-ը ԿԳՄՍ նախարարություն ներկայացած և ՀՀ-ում գտնվելու մասին հայտարարությունը ստորագրած ՀՀ քաղաքացի հանդիսացող թեկնածուն պատվովճարը կստանա հաջորդ տարվա հունվարի 1-ից՝ ամսական կտրվածքով:»: Նախագծով առաջարկվող փոփոխությունը իրավունք կընձեռի  ԿԳՄՍ նախարարությանը՝ իրենց ներկայությունը ՀՀ-ում ընթացիկ տարվա հունվարի 1-ից մինչև նոյեմբերի 30-ը ստորագրությամբ հաստատած  մարզիկների համար ապահովելու տվյալ տարվա ընթացքում, իսկ ընթացիկ տարվա դեկտեմբերի 1-30-ը  իրենց ներկայությունը ՀՀ-ում ստորագրությամբ հաստատած  մարզիկների համար հաջորդ տարվա ընթացքում պատվովճարների հատկացումը:
   Այդ կապակցությամբ առաջարկում ենք հստակեցնել, թե երբ է  որոշման հավելվածի 5-րդ կետով նախատեսված անվանացանկը հաստատվում ԿԳՄՍ նախարարի կողմից, ինչպես նաև ինչպես է աշխատելու նախագծով առաջարկվող կարգավորումը (քայլերի հաջորդականությամբ)՝ հաշվի առնելով, որ որոշման հավելվածի 6-րդ կետի համաձայն բարձր արդյունքների հասած մարզիկների համար պատվովճարները սահմանվում են` չեմպիոն կամ մրցանակակիր դառնալուն հաջորդող տարվա հունվարի 1-ից։
Պարզ չէ նաև, թե ինչպես են կարգավորվելու այն դեպքերը, երբ անվանացանկում ներառված մարզիկը ներկայանա ԿԳՄՍ նախարարություն՝ սահմանվող ժամկետից հետո:

	





























Ընդունվել է:
Նախագծում կատարվել է համապատասխան փոփոխություն:




Ընդունվել է:
Նախագծում կատարվել է համապատասխան փոփոխություն:



